
/ Editorial
Hun te an inherliam
zel a, kumin 2017 Calendar
ah chuan Pawltlak thla
December (Christmas thla
kan ti thei bawk ang chu) kan
chuangkai leh ta reng mai...
Kumin kum tir atangin mahni
seh seh mual mualah tiin rim
tak leh buai takin mitin mai
hian kan phaktawk ah hna
kan thawkin kan tul map map
tlang hlawm hle a, tun hun hi
dam takin kan thleng angem ti
rilru chunga kan kal mek lai
a, he hun min hruai thlengtu,
damna leh hriselna min pe tu
Pathian chungah hian
lawmthu sawi mawlh mawlh
tur kan van ni tehlul em ! Mi
tamtak ten mual min liamsan
vawng vawng a, kumin 2017
hi a then tan chuan kum
chhia, kum thalo ti te pawh
an awm ngei ang. Chutih

mek lai chuan kan zinga hlim

taka awm thin, phur taka kan
zinga awm thin ngei ngei te
pawh kan thlah liam zingah
an tel ve bawk nen, tumah
hian kan hma hun tur kan hre
lo takzet a, chuvang chuan
kan hmuah mek kumthar lo
awm tur 2018 dam taka hmu
theuh turin leh kumin 2017
Christmas hlim taka hmang
theuh turin SCERT NEWS
LETTER EDITORIAL
BOARD chuan duhsakna
nen chibai a buk vek a che u.

POETRY FESTIVAL 2017 NEIH A NI

Vawiin khan SCERT Auditorium-ah SCERT buatsaihin Poetry Festival
leh Pro ciency Award in English semna hun hman a ni a. He hun hi
Pi Laldawngliani
Chawngthu, Director
of SCERT chuan
a kaihruai a, Prof.
Dr.Lianzela,
Mizoram University
(MZU) chu khuallian "
a ni.

Khuallian Prof.
Lianzela chuan Mizo g
thalaite zingah
saptawnga thuziah,
leh hlaphuah (poetry)
ah te nasa taka
hmasawnna a awm,
chu lawmawm a tih
thu a sawi a. Zirlaite chu tunlai khawvel inelna sang takah hlawhtling tur
chuan ti tak tak leh tangmar peih te tan chauh hmun a awm a, inthlahdah
lova hmasawnna tura thawk zel turin zirlaite a fuih a ni.

Poetry Festival hi
kum 2011 atang khan
§ “of SCERT chuan
____Higher Secondary
- School zirlaite tan a
buatsaih tawh thin a.
'He hunah pawh hian
~ Zirlai ten “on-the-
spot” Poetry Writing
Competition neiin
_an poetry ziah te
i kaihruai tur hian kum
tin thupui (theme) chi
o hrang hrang siam thin
a niin, kumin hian
Higher Secondary School 13 atangin zirlai 63 an tel a. Joshua Lalremruata,
St. Joseph’s Higher Secondary School chuan lawmmawn pakhatna a dawng a,
Rachel Zorinpuii, Govt. Chaltlang Hr Sec School chuan lawmman pahnihna
a dawnga, Graham KH Hrokai, Mount Carmel School chuan lawmman
pathumna a dawng a, lawmman hian trophy, certificate leh tangka fai a keng
tel a ni.

( phek 2-na ah chhunzawm leh a ni ang )

( phek 1-na chhunzawm )

Proficiency Award in English hi kum 2011 atang vekin
sem tan a ni a, HSLC leh HSSLC exam-a English Subject-a
mark hmu sang (top three) top three te hnenah Certificate leh
tangkafai pek thin a niin English zirna kawnga hmasawn zel
nana buatsaih a ni. Nikum thleng khan he Proficiency Award in
English hi zirlai 194 in an dawng tawh a kumin hian Zirlai 15
hnenah lawmman sem a ni a; HSSLC ah Vanlalmuanpuia
Tlau, Home Mission School leh HSSLC ah Lalhlimpuii
Home Mission School ten pakhatna an hauh a. Proficiency
Award in English ah hian lawmman pakhatna hian certifi-
cate leh Rs.5000/- a keng tel a, pahnihna in Rs.3500 leh thuziak, pathumna in Rs.2000 leh thuziak a
keng tel a ni.

He hun hi Pi Laldawngliani Chawngthu , SCERT Director chuan kaihruaiin Saptawnga poetry
ziaha hma an sawn theihnan leh zirlaite talent hai chhuah nan he inelna hi kalpui thin anih thu a sawi a,
Pi Zoramthangi Ralte ,Tutor SCERT, hnen atangin report ngaihthlak niin poetry ziah intihsiakna endiktu
‘(judge) Pi Mona Zote, Asst Commissioner of State Taxes chuan thu a sawi bawk a ni. L

e ‘Training of untrained teachers of All Elementary Schools’ chu D.EL.Ed. Course, NIOS atan Online
Registration atan hmalak a ni. NIOS-ah leh State Government ah Registration Reports update leh
a kaihhnawih thil awmte chinfel nghal zel a ni a, information pek nghal zel a ni bawk. Zirtirtu  training
turte harsatna an neihte leh tanpui an ngaihna te theih tawpa puiin hmalak zel a ni a, Training Materials
(zirtur) te hi SWYAM Portal online leh SWAYAM PRABHA Educational DTH channel-ah pek chhuah
a nih angin Assignment an submitna tur leh Study Centre tur atana thlan chhuah Institution 51 te (DIETs

8 te tello in) hi Ministry in a lo approve tur atan Data collection neih mek a ni.

» Study Centre hi thlan fel a ni a, Study Centre tur hian District hrang hrang-a Institution 71 thlan a ni.
¢ 4
L.C.T.
o Mizoram hmun hrang hranga SIT 27-ah te Atenna install mek ani a. Kum thar hmaa zawh hman tumin ngawrh

taka buaipui mek ani
¢ >
TEACHER EDUCATION

o National Talent Search (NTS) 2018-2019 State Level Exam hi November 5, 2017 ah District 7 atangin zirlai
naupang 565 ten an exam a, heta a sang 25 thlanchhuah ten National Level in elna ah an tel leh ang.

* 4
LE.D.S.S.

e One day Sensitization Workshop on Welfare Scheme and Legal provisions on the Rights of Persons with
Disabilities Act, 2016 for the stakeholders tih Ali Yavang Jung National Institute of Speech and Hearing
Disabilities (Divyangjan) -Kolkata atangin Resouce Person Mi 3 rawn kalin worshop hi 1* December, 2017
khan SCERT Auditorium neih a ni. He programme ah hian Aizawl chhung leh pawn atangin, thawktu 60 vel zet
an rawn tel thei a. Helam kawnga zirtirna leh dan leh hrai te hriat a tul zia te ngaihthlak a ni.

LIBRARY

o SCERT Library System chu I** October, 2017 atang khan modern Library Automation (Computerised) hmanga
thlak a ni. Tunah hian tunlaia Software an hman lar ber SOUL 2.0 (Software of University Library) INFLIBNET
of Ahmedabad kutchhuak hmanga upgrade mek a ni. SOUL 2.0 in a ken tel chu Library Networking a nia. 0PAC
(Open Access Cataloque) hmangin office huamchhunga Internet thlunzawm chuan mahni thuthmun (Personal
Computer) atangin Library-a lehkhabu awm leh awm loh a zawn ve theih tawh dawn a ni.

o SCERT hi State-a Education Research/Training Centre anih avangin Library pawh Source of Information ni tura
hmalak mek a ni.

o Library ah hian Special Education (IEDC) bikah Disabled te tana hman bik tur JAWS 2018 Version (Job Access
with Sound) Software pawh dah tura ruahman a ni.

e Kumin chhungin lehkhabu 70 lei thar a nia. Educational Journals, abik takin E-Journals te subscribe turin
proposed a ni a, library user computer atanga browse leh chhiar theih tura ruahman a ni bawk.

ADVANCE CHRISTMAS HLIM TAKIN KAN HMANG

Pathian hruainain kum 2017 kan lo hmang zo
dawn leh ta reng mai a, Christmas pawh a lo hnai leh
ta hle mai. SCERT Staff Welfare Committee chuan
Christmas leh Kumthar hlim taka hmang turin member
zawng zawngte duhsakna a hlan takmeuh a. Welfare {8

hlimawm tak 19.12.2017 (Tuesday) 2:00 pm hian }
SCERT Auditorium ah hman a ni a, he hun hi
Pi Zothanmawii, Joint Director-in kalhruaun, 4
hunserh Pu Laldlka Sailo, Supermtendent in a S&

Pi D.Ramdinthangi, Joint Director hnen atangin
ngaihthlak a ni.

Hunserh te hman zawh hnu hian Director a *
nawmsamloh avanga hemi ni atana a ai lo awhtu Pi
D.Ramdinthangi chuan thawktute zawng zawng eitur
atana Special taka siam Christmas Cake a zai a, |
chumi hnu ah Pi Lalbiakchhungi, Sound Recordist| |
chuan zei takin Gift Exchange hlimawm tak a hosta, | '
Gift Exchange neih lai hian Music incharge lam ten || {' :
Christmas hla an play a, chumi rem chuan thilpek .
inhlan apiangte phur takln lam paha inhlan a ni hi a ‘
hlimawm ber pakhat chu a ni. Tlai lamah zanriah
chaw tui tak, kan zavai atana buatsaih chu puar taka ei
ho in, khamlo takin he Advance Christmas chu hmang
zo 1n kan tin.

Thil pakhat kan sawi hmaih theih hauh loh tur chu,
hun rei tak ata SCERT hnarkaitute zinga mi
Pi Sangzuali Vanchhawng, Deputy Director chuan tun
“thla 31 December, 2017-a Sawrkarin hnathawh hunbi
a ruat, Superanuation Pension-in min chhuahsan dawn
tak avang hian, he Advance Christmas hmanna-ah
hian Chairperson hian ko chhuakin hlim tak leh
zangkhai takln (a tana SCERT Advance Christmas
hnuhnung = ‘ W
ber)a :
‘hmang hi
hlimawm
kan ti a,:
hetiang
hun dam leh hrisel taka, hmel pawh la chuai miahlo, hmel tha *
leh sar vehvawh tak chunga he hun a hmang thei hi kan
thinlung takin kan lawmpui tak zet mai. Chutihrual erawh
chuan kan hnena awm ve talo Pu Zothanmawia (Pa Mawia)
mi hlim thei em em thin, tel ve ta lo hi kan mitthla ah a cham
lo thei lo a ni.

SAHUAN TLAWH

Env1r0nmental Orientation to School Education (EOSE) Cell chuan an programme kal zelah
" A 3 ‘ zirtirtu leh zirlai naupang te puala Environment Awareness
Programme an neih thin angin Dt.12.12.2017 (Wednesday)
fl khan Govt.Laipuitlang Middle School, Aizawl te chu leh
/‘ Aizawl Zoological Park tlawhpui an ni a. Hetah hian
’ SCERT Officers, Teacher 9 leh student 36 an kal.

,"‘ "W 8y &l Nungcha humhalh pawimawhna te, an tangkaina te leh
" i ¥ lmihringte tana an hlutna te hrilh hriat pah an ni a.
e

g

A # : Ramngaw leh nungcha te mihringte tana an tangkaina leh

ﬁ?’ ‘o an mawina mai bakah an pawimawhna leh hlutna te hrilh
b s \ hriat an ni bawk. Heng zirlai naupangte hi Questionnaire

. pek vek an ni a. Heng questionnaire an chhanna atang hian

naupangten hlawkna tam tak an nei thin. Sahuan an tlawh

hian ramsa an hmuh ngai loh an hmuh thu te, an hram r1 leh ng ; , RABA L

leh tih hlum uihawmzia te, duat an tul zia te an hre thar thin a,
ramsa leh nungcha te chetzia hmuhnawm tak tak te an hmuh
hian an hlim em em a, sawi nuam an tiin hlawkthlak an ti hle

nungchate humhalh tlat turin thu an tiam (pledge) vek bawk a
ni. Zitirtu pawhin an naupangte heng ramsa leh nungcha te a
hmunah ngei an tlawh ho a an hmuhpui hian an zirtirna leh
kaihhruaina atan a tangkaiin an hlawkpui hle bawk thin a ni.

PU ZOTHANMAWIA PEON NGHILHLOH NAN

Pu Zothanmawia hi kum 1989 atang khan SCERT ah a thawk a, amah hi midangte tana
ngainatawm tak, mi tawng tlem, hlim hmel pu reng mai a ni a, thawhpuite leh hotute a zah thiam em em
mai hi a nuna danglamna tak a neih a ni bawk. Hlim taka kan thawh ho laiin cancer natna in hun reitak
enkawl anih hnu in 16.11.2017 (Saturday) zanlai pelh hret ah chatuan ram min pansan ta a ni.

Amah ralna hun hi 13.12.2017 (Wednesday) 2:00 p.m. khan an chenna in ah Directorate of SCERT
chuan ralna hun hman a ni a, he hun ah hian Pi Sangzuali Vanchhawng, Dy.Director in kaihruaiin, thuchah
tawi Pi Laldawngliani Chawngthu, Director in a sawi a, ralna thilpek hi Pu Khawtinthanga’n a hlan a,
khawhar chhungte atangin thusawi ngaihthlak a ni bawk. He ralna hun ah hian a nuna entawn tur leh
ngaihawmna te thawktu mi hrang hrang hnen atangin kan ngaithla a, a ngaihnawm tlang hle a ni.

Pu Zothanmawia hi tunah kan hnenah awm tawhlo mahse, mitthla ah a cham reng dawn si a. “Min
ngai lovin an leng ramthianghlim ah, Kkir an rel lo an kal zel e” tih hi kan chan a ni zel mai si a nih hi.

PI SANGZUALI VANCHHAWNG. DEPUTY DIRECTOR
SUPERANUATION PENSION THLAH A NI

Hun rei tak atanga SCERT-a a hnarkaitu zinga mi Pi Sangzuali Vanchhawng,
Dy.Director chuan 1.1.2018 atang hian Superanuation Pension-a min chawlhsan
dawn tak avangin, a thlahna hun 21.12.2017 (Thursday) hman a ni. He thlahna hunah
hian SCERT-a a thawh tirh atanga tun hun thlenga Mizoram Sawrkar tana ke a lo
pen tawhna leh a hnathawh dan te, a tawn hriat tawh zawng zawngte ngaihthlak
a ni a, thawktu engemaw zat hnen atangin ngaihthlak a ni bawk a, a ngaihnawm tlang hle a ni.

Kum 1988-ah SCERT ah IEDC Cell ah a thawk tan a. 1989-ah Project Integrated Education for
Disabled (PIED) bul tan in Khawzawl Block ah Project Officer niin a hovin Special Educator 2 te nen
Office neiin Khawzawl Block huam chhunga khaw 42 ah hma an la a. 1990 March ah SCERT ah hian
a thawk nghet ta a ni.1998 atangin IED leh PIED inzawmin Aizawl ah SCERT Office atangin rualbanlo
zirna atan hma la in nasa takin a thawk a. Thiamna lamah chuan MSW, B.Ed., Diploma leh Certificate tam
tak thiamna a nei. Training chi hrang hrang ram chhung leh pawn ah mawhphurhna la in, meeting
pawimawh ah vawi tam tak Mizoram aiawh in a tel thin. SSA hnuaia Inclusive Education Mizoram a
kalphung mumal siam tur leh engkim a bul tantu te zinga mi a ni nghe nghe. Deputy Director hi May, 2016
ah Project Officer atangin a kaisang a, a pension ni hian SCERT Officer’s Union President anih bakah
Child Welfare hruaitu zinga mi a ni bawk. A thawh chhung hian Mizoram tana sulsutu pawimawh tak a ni.

Amah thlahna hun ah hian a tu leh fa, a unau te leh a chhungkhat hnaivai engemaw zatin an rawn
tawiawm a, SCERT Welfare hmingin lawmthu kan sawi takmeuh meuh bawk a ni.

SCERT thawktute zawng zawng chuan thahnem ngai tak leh hlim tak chunga a bula hnathawh kan
khamlo a, thlahlel hle mah ila Sawrkarin a hunbi tiam ni a lo thleng ta miau si a, ui tak chungin kan thlah
liam a lo tul ta miau si a. Pathianin thiamna leh finna a pekte hi midangte tana malsawmna ni zel turin
duhsakna hlan chungin kan bye bye mawlh mawlh e.




